
GOUVENE CUOMO ANONSE INISYATIV CONNECT KIDS TO PARKS POU
ENSPIRE NOUVO JENERASYON GADEN ANVIWONMANTAL

Pwogram nan ofri antre gratis nan park-eta yo pou elév klas katriyém ane New
York yo ansanm avék fanmi yo

Bidjé Eta gen ladan $500,000 pou kreye pwogram transpotasyon ki pral ogmante
aksé nan park-eta yo pou elév ki nan zon defavorize yo

Gouvéné Andrew M. Cuomo jodia te anonse ke Eta New York ap lanse pwogram
“Connect Kids to Parks” pou amelyore opotinite edikasyon ak lwazi pou timoun lekdl yo
epi ankouraje park ak plas istorik yo nan chak kwen nan eta. Nan kad efo a, New York
ap fe patenarya avek Sevis Nasyonal Park pou elaji aksé antre gratis lajounen nan park
eta yo pou tout elév klas katriyém ane ansanm avék fanmi yo nan 2016 ansanm avek
pou kreye yon pwogram sibvansyon pou ede transpote timoun lekdl yo nan espas Iwazi
anplenné ak pwogram edikasyon anviwonmantal nan park Eta ak sit istorik yo.

“‘New York se kay kék nan egzanp bote panoramik eksepsyonél ke ou pa jwenn okenn
|6t kote nan mond lan,” Gouvéné Cuomo te deklare. “Pou wé yo se pou renmen yo e
grasa pwogram sa, nou pral ekspoze jen Nouyoke yo nan park nivo klas mondyal sa yo
ki nan pwop lakou yo epi enspire yon nouvo jenerasyon gadyen anviwonmantal.”

Nan 2016, New York State Parks, ansanm avék zon itilizasyon lajounen ke Depatman
Konsévasyon Anviwonman jere, ap aksepte pass admisyon Every-Kid-In-A-Park sou
prezantasyon pou veyikil antre nan tout State Parks yo depi elév klas katriyém ane a
prezan nan veyikil la. Yap aksepte pass la tou nan Sit istorik yo nan Eta pou benefisyé
pass la e jiska 3 adilt pou fré vizit nan kay la. Wap jwenn detay sou pwogram lan
disponib nan www.nysparks.com. Administrasyon Obama te anonse byen boné ane
pase ke li pral bay tout elév klas katriyém ane ansanm avek fanmi yo antre gratis nan
tout Park Nasyonal yo ansanm avek [0t dlo ak teren federal pou tout yon lane.

Anplis, Bidjé 2016-17 la gen ladan $500,000 pou devlope yon pwogram transpotasyon
pou mennen plis elév K-12 —patikilyéman sila yo ki nan zon defavorize—nan Park Eta
ak teren piblik yo. KOm yon eleman nan Pwogram Jistis Anviwonmantal Eta, Park Eta
yo ansanm avek Depatman Konsévasyon Anviwonman ap bay sibvansyon dirék pou
distri lekol yo e grasa Fon pou Pwoteksyon Anviwonman pou kouvri depans pou
transpote 4,000 elév lekol nan pworgam edikasyon Park Eta nan sant lanati ak sit istorik

yo.

“Etazini beni avék dlo ak te piblik ki san paréy, e grasa Every Kid in a Park, nap envite
tout elév klas katriyém ane yo ansanm avek fanmi yo pou jwi gwo espas anplenné nan
peyi nou an,” te deklare Sekreté Deta Enteryé Sally Jewell. “Grasa pwogram sa, chak
elév klas 4yém ane - enkli sila yo nan New York — ap gen yon opotinite pou nouri
kiryozite ak etonman yo, devlope yon koneksyon pandan tout lavi nan té, dlo ak lafon
peyi nou an nan lakou yo ak odela.”

Komisyoneé Park Lwazi ak Konsévasyon Istorik Eta New York Rose Harvey te
deklare, “Elaji opotinite pou timoun nou yo pase tan nan park ak lanati se youn nan pi
bon bagay nou ka fé pou ede yo devlope lespri ak misk. Lé nou fé angajman spesyal sa
pou elaji orizon timoun nou yo, Gouvéné Cuomo ap kontinye devlope tradisyon rich Eta
sa sou jesyon anviwonmantal. Mwen rekonesan a anpil patné nou yo paske yo fé efo sa
vini yon reyalite.”

Komisyoné pa Entérim Depatman Konsévasyon Anviwonman Basil Seggos te
deklare, “Ankouraje timoun yo eksplore anpil mévey lanati bay avek yon eksperyans
aprantisaj ke yo pap jwenn nan okenn salklas oswa liv. Inisyativ inik sa montre
angajman kontinyél Gouvene Cuomo pou ankouraje jen timoun yo ki soti nan tout orijin
pou respekte anviwonman an epi santi yo kontan pou yo pwoteje I.”

Direkté Adjwen Sévis Nasyonal Park pou Kongré ak Relasyon Ekstéen Denise
Ryan te deklare, “Pwogram Every Kid in a Park se yon inisyativ ki gen siksé grasa
kolaborasyon ak kowoddinasyon ant ajans gouvenmantal yo nan tout nivo, e Sévis
Nasyonal Park fyé paske li gen sipd eta New York. Kounye a, elév katriyém ane yo
toupatou nan eta ka jwi epi eksplore espas anplenne yo, apati Park Eta Adirondack pou
rive nan Fire Island National Seashore, ansanm avék tou |6t bagay yo!”

Pou sipote administrasyon ak operasyon pwogram antre gratis elev 4yem ane yo,
Natural Heritage Trust te garanti $300,000 nan angajman finansman grasa jenerozite
moun ki annapre yo: Lucy R. Waletzky, MetLife Foundation, Long Island State Parks
Foundation, Alfred P. Sloane Foundation, ak Geraldine R. Dodge Foundation.

Prezidan ak PDG MetLife Foundation Dennis White te deklare, “Akse a espas lib
enpotan pou sante ak byennét moun, fanmi ak kominote yo. Nou onore paske nou
rejwenn Eta New York, patné pwogram ansanm avek [0t pwomoté yo pou konekte
timoun lekol ak fanmi yo ansanm avék park ak teren piblik pou edikasyon ak Iwazi.
Devlope bon jan kalite kominote nan ogmante park lokal yo ap bay yon rezilta pozitif
pou ane kap vini yo.”

Gen yon estimasyon 220,000 elév klas 4yém ane nan Eta New York. Etid montre ke
timoun yo ki an kontak avek lanati anvan laj 11 ane gen plis chans pou yo gen atitid
pozitif sou anviwonman natirél la, e anpil park eta ak sit istorik gen pwogram edikasyon
pou elév ki nan klas katriyém ane yo. Nan New York, pwogram fondamantal etid sosyal

klas 4yém ane santre sou sivik, kominote ak istwa Eta New York —fé li vini yon ane
lekol pafé pou vizite yon Park Eta New York.

